
MAKTAB FIZIKA DARSLARIDA 
INTERAKTIV DASTURLAR 

VA SIMULYATORLARDAN 
FOYDALANISH METODIKASI

Xayriddinova Malikaxon Qodirxon qizi
Qo‘qon davlat universiteti talabasi

Annotatsiya: Ushbu maqolada maktab fizika darslarida interaktiv dasturlar va simulyatorlardan foydalanishning metodik 
asoslari, amaliy jihatlari va samaradorligi tahlil qilinadi. Raqamli ta’lim vositalarining fizika talimi jarayoniga integratsiyasi, 
ularning o‘quvchilarning bilim olish jarayoniga ta’siri va o‘qituvchilar uchun amaliy tavsiyalar keltirilgan.Ushbu maqola 
zamonaviy o‘qitish vositalari – interaktiv dasturlar va simulyatorlar (xususan, PhET) orqali maktab fizika ta’limini samarali 
tashkil etish metodikasiga bag‘ishlangan. Unda ushbu vositalardan turli mavzularda, jumladan mexanika bo‘limida foy-
dalanishning amaliy usullari, dars jarayoniga integratsiyalash yo‘llari va o‘quvchilarning bilim darajasiga ijobiy ta’siri tahlil 
qilinadi. Maqolada nazariya bilan amaliyotni uyg‘unlashtirishga qaratilgan aniq tavsiyalar va metodik qo‘llanmalar taklif 
etiladi.

Kalit so‘zlar: interaktiv dasturlar, simulyator, animatsion dastur, interaktiv test,virtual konstruktor.
Abstract: This article analyzes the methodological foundations, practical aspects and effectiveness of using interactive 
programs and simulators in school physics lessons. The integration of digital educational tools into the physics teaching 
process, their impact on students’ learning, and practical recommendations for teachers are presented. This article is 
devoted to the methodology for effectively organizing school physics education through modern teaching tools - interac-
tive programs and simulators (in particular, PhET). It analyzes practical methods of using these tools in various subjects, 
including the mechanics department, ways of integrating them into the lesson process, and their positive impact on the 
level of students’ knowledge. The article offers specific recommendations and methodological guides aimed at combining 
theory and practice.

Key words: interactive programs, simulator, animation program, interactive test, virtual constructor.
Аннотация: В данной статье анализируются методические основы, практические аспекты и эффективность 
использования интерактивных программ и симуляторов на уроках школьной физики. Представлены интеграция 
цифровых образовательных инструментов в процесс преподавания физики, их влияние на обучение учащихся и 
практические рекомендации для учителей. Статья посвящена методологии эффективной организации школьного 
обучения физике с помощью современных учебных средств – интерактивных программ и симуляторов (в част-
ности, PhET). Анализируются практические методы использования этих инструментов в различных предметах, 
включая механику, способы их интеграции в учебный процесс и их положительное влияние на уровень знаний 
учащихся. В статье предлагаются конкретные рекомендации и методические пособия, направленные на соче-
тание теории и практики.

Ключевые слова: интерактивные программы, симулятор, программа анимации, интерактивный тест, вирту-
альный конструктор.

KIRISH
Zamonaviy axborot-kommunikatsiya texnologiyalarining rivojlanishi ta’lim sohasida ham tub o‘zgarishlarni 

keltirib chiqarmoqda. Fizika - bu tabiat qonuniyatlarini o‘rganadigan fan bo‘lib, ko‘pgina tushunchalar abstrakt 
va murakkab xarakterga ega. An’anaviy o‘qitish usullari bilan bu tushunchalarni maktab o‘quvchilariga yetka-
zishda bir qancha muammolar mavjud.Interaktiv dasturlar va simulyatorlar esa murakkab fizik jarayonlarni 
vizuallashtirish, ularni tajriba orqali kuzatish va tahlil qilish imkoniyatini yaratadi.

MAVZUGA OID ADABIYOTLAR SHARHI
Xalqaro miqyosda fizika ta’limida interaktiv dasturlardan foydalanish bo‘yicha keng qamrovli tadqiqotlar 

olib borilgan.“PhET Interactive Simulations” (Colorado Universiteti, AQSh) ushbu loyiha fizika, kimyo, biologiya 
va matematika fanlari bo‘yicha bepul interaktiv simulyatsiyalarni taqdim etadi. Fizika bo‘yicha 100 dan ortiq 
simulyatsiyalar mavjud (masalan, “Balonlar va statik elektr”, “Kvant bog‘lanish”, “To‘lqinlar”).

Tadqiqotlar (Wieman va boshq., 2008; Perkins va boshq., 2012) shuni ko‘rsatadiki, PhET simulyatsiyalari
dan foydalanish o‘quvchilarning tushunchalarini chuqurlashtirishda an’anaviy usullarga nisbatan 30-40% sama-
radorlikni oshiradi. Ular “tadbirkorlik – kuzatish – fikrlash – birlashtirish” metodik modelini taklif qilishadi. “Ameri
can Journal of Physics” va “Physical Review Physics Education Research” kabi nufuzli jurnallarda chiqqan 
ko‘plab maqolalar (Hake, 1998; Finkelstein va boshq., 2005) faol o‘rganish (active learning) va simulyatsiyalarni 
birlashtirish orqali fizikadan tushunishning chuqurligi va saqlanish darajasini oshirish mumkinligini isbotlaydi. 
Masalan, Finkelstein va boshq. (2005) klassik mexanika bo‘yicha simulyatsiyalar yordamida o‘qitilgan guruhlar 
an’anaviy guruhlarga nisbatan testlarda 48% yuqori natijaga erishgan.

 O‘zbekistonda AKTdan foydalanishga qaratilgan qonun hujjatlari (“Ta’lim to‘g‘risida”gi qonun, “Raqamli 
O‘zbekiston-2030” strategiyasi) ishlab chiqilgan bo‘lsada, fizika darslarida interaktiv dasturlardan foydalanish 
metodikasi bo‘yicha adabiyotlar nisbatan yangi va amaliyotga to‘la yo‘naltirilmagan.

T.Djurayev, A.Xolmatov “Fizika o‘qitishda zamonaviy axborot texnologiyalari”, 2018 kitobida fizika ta’limida 
kompyuter modellashuvining nazariy asoslari bayon etilgan va PhET, Crocodile Physics kabi dasturlardan 
foydalanish bo‘yicha amaliy tavsiyalar berilgan.

N.Samadov “Fizika darslarida virtual laboratoriyalardan foydalanish”, 2021 virtual fizik laboratoriyalar 
(masalan, “Labster”, “Virtual Physics Lab”) orqali murakkab eksperimentlarni o‘tkazish imkoniyatlari haqida 
so‘z yuritadi.

Fizika darslarida interaktiv dasturlar va simulyatorlarning pedagogik samaradorligini aniqlash, ularni 
qo‘llashning optimal usullari ishlab chiqilgan adabiyotlar va O‘zbekiston maktablariga mos metodik tavsiyalar 
tahlil qilindi.

Qiyosiy tahlil: Fizika ta’limida interaktiv dasturlardan foydalanish bo’yicha xorijiy va respublika adabiyotla-
rini keng qamrovli qiyosiy tahlil qilish.

Kontekstual metodika: xorijiy tajribalarni O‘zbekiston maktablarining o‘ziga xos sharoitlariga (infratuzilma, 
o’qituvchilar tayyorligi, o‘quv dasturi) moslashtirilgan metodik modellarni taklif qilish.

TADQIQOT METODOLOGIYASI
Interaktiv dasturlar va simulyatorlarning fizika ta’limidagi o‘rni juda kattadir.Quyida interaktiv ta’lim vosita-

larining turlarni ko‘rib o‘tamiz.

1.	 Fizik jarayonlar simulyatorlari (mexanika, elektrodinamika, optika, kvant fizikasi)

2.	 Virtual laboratoriyalar (real tajribalarni raqamli muhitda takrorlash)

3.	 Animatsion dasturlar (kompleks jarayonlarni vizual ko‘rsatish)

4.	 Interaktiv test va mashqlar tizimlari

5.	 3D modellash dasturlari

Interaktiv dasturlar va simulyatorlarning didaktik imkoniyatlari ham beqiyosdir.Masalan, abstrakt tushun-
chalarni konkretlashtirish, xavfsiz tajriba o‘tkazish imkoniyati (yuqori kuchlanish, radiatsiya), vaqt va resurslar 
tejash (uzoq jarayonlarni tezlashtirish), individual o‘rganish imkoniyati, o‘quv materialini differensiallash.

Interaktiv dasturlarning fizika darslarida qo‘llanilishi: 
Mexanika bo‘limini o‘qitishda PhET simulyatorlari (Kolorado universiteti)-harakat, kuch, energiya tushun-

chalari. Algodoo (fizik jarayonlarni interaktiv modellashtirish) Crocodile Physics-harakat qonunlarini tahlil qilish, 
mexanik tizimlarni modellashtirish yani grafiklar bilan ishlash. Elektrodinamika va optika bo‘limlarida-Falstad 
Circuit Simulator elektron sxemalarni yaratish va tahlil qilish, Geogebra: optik tizimlarni modellashtirish PhET 
optika simulyatorlari: yorug’likning sinishi, aks etishi, linzalar. Zamonaviy fizika tushunchalarini o‘qitishda 
Quantum Playground-kvant jarayonlarini vizualizatsiya qilish, Nuclear Fusion Simulator: yadro jarayonlarini 
o‘rganish.

 Interaktiv dasturlardan foydalanish metodikasi darsning tashkiliy bosqichida an’anaviy dars bilan inte-
gratsiya (ta’limning aralash shakli) butunlay raqamli dars masofaviy yoki virtual formatda, laboratoriya ishlarini 
almashtirish yoki to‘ldirishdan iboratdir.O‘quvchilarning faolligini oshirish usullari muammoli vaziyatlar yaratish, 
simulyator yordamida muammoni hal qilish, loyiha asosida o‘rganish, murakkab tizimlarni modellashtirish 
hamda guruhli ish shaklida hamkorlikda tajriba o‘tkazishdir.

TAHLIL VA NATIJALAR
PhET interaktiv simulyatsiyalari Colorado universiteti tomonidan yaratilgan va fizika, kimyo, biologiya va 

matematika fanlarini bepul o‘qitish uchun mo‘ljallangan dasturlardir. Mexanika bo‘limini o‘qitishda ular murakkab 
tushunchalarni vizual, interfaol va qiziqarli tarzda tushunishga yordam beradi.

Quyida mexanikaning asosiy mavzulari va ularni o‘rganishda qo‘llaniladigan eng samarali PhET simulya-
torlari keltirilgan.

•	 Harakat kinematikasi “Forces and Motion: Basics”-Kuch va harakat: tezlik, tezlanish, vaqt, masofa.

•	 Nyuton qonunlari va kuchlar -Forces and Motion (Kuch va harakat) kuchlar vektorlari, massa va tezla-
nish (Nyuton II qonuni).

•	 Gravity Force Lab: Basics -Gravitatsiya kuchi laboratoriyasi: Ikki jism orasidagi tortishish kuchi (massa 
va masofaga bog‘liqlik).

PhET simulyatorlaridan samarali foydalanish uchun quyidagi bosqichlarga rioya qilish tavsiya etiladi:

1.	 Aniq maqsad belgilang: Darsning bosqichini aniqlang: yangi tushunchani kiritish, tajriba o‘tkazish yoki 
bilimlarni mustahkamlash.

2.	 O‘quv topshiriqlari tuzing: O‘quvchilarni yo‘naltirish uchun aniq savollar va ko‘rsatmalardan iborat 
varaqcha tayyorlang. Massani ikki baravar oshirsangiz nima bo‘ladi?, Tezlanish grafigi qanday o‘zgaradi 
kabi savollar qo‘ying.

3.	 Simulyatorni oldindan o‘rganing: O‘zingiz simulyatorning barcha funksiyalari va sozlamalari bilan 
tanishib oling, darsda noaniqlik qolmasligi uchun.

4.	 Demonstratsiya va mustaqil ishlashni uyg‘unlashtiring: darsning bir qismida siz simulyatorni proyektor 
yordamida sinf oldida namoyish qiling, qolgan qismida esa o‘quvchilar guruhlar yoki individual holda o‘z 
kompyuterlarida mustaqil ishlashsin.

5.	 Real hayot bilan bog‘lang: Simulyatsiyada kuzatilgan hodisalarga hayotiy misollar keltiring. Masalan, 
Collision Lab yordamida avtomobil halokatlarida momentning saqlanishi tushunchasini tushuntirish.

6.	 Tilni moslashtiring: PhET veb-saytida ko‘plab simulyatorlar o‘zbek tiliga tarjima qilingan. Simulyator sahi-
fasida pastki o‘ng burchakdagi globus yoki til belgisini bosib, o‘zbek tilini tanlang. Bu o‘quvchilar uchun 
tushunarli muhit yaratadi.

7.	 Baholash: o‘quvchilarning bajargan topshiriqlari, kuzatishlari va savollarga bergan javoblari asosida 
ularning bilim darajasini baholang.

•	 PhET Simulyatorlarining afzalliklari va xavfsizlik: Barcha tajribalar xavfsiz, hatto ekstremal sharoitlarni 
ham simulyatsiya qilish mumkin.

•	 Tejamkorlik: qimmat laboratoriya jihozlari, materiallar va sozlash vaqti talab qilmaydi.

•	 Vizuallashtirish: abstrakt tushunchalar (masalan, kuch vektorlari, energiya o‘zgarishi) ko‘z oldida 
namoyon bo‘ladi.

•	 Natija: parametrlarni o‘zgartirganda sistemaning javobi darhol ko‘rinadi, sabab-oqibat bog‘liqligi aniq 
tushuniladi.

•	 Moslashuvchanlik: butun sinf, kichik guruhlar yoki individual o‘quvchi uchun ham qulay.

•	 Kirish qulayligi: bepul, ko‘p tilli va brauzer yoki mobil qurilmada ishlaydi.

Laboratoriya ishlarini bajarishda virtual konstruktor dasturlaridan foydalaniladi. O‘quvchilarga nafaqat 
tayyor virtual modellar bilan ishlash balki “Interactive physics”, “Crocodile physics” dasturlarida virtual labo-
ratoriya ishlarini modellarini yaratish va tajriba bajarish o‘rgatiladi. Simulyatorlar bilan ishlash o‘quvchilarda 
konstruktorlik qobiliyatini shakllantiradi. Simulyatorlar bilan tajriba bajarganda, amalda laboratoriya sharoitida 
bajarish imkoniyati bo‘lmagan ishlarni ham virtual modelini yaratish imkoniyati mavjud. Zamonaviy fan-texnika 
va texnologiyalar bilan hamnafas yurish, o‘quvchilarda darslik kitoblardan tashqari ko‘plab qo‘shimcha adabi-
yotlarni o‘rganish, kompyuter dasturlaridan foydalanish zaruriyati vujudga keladi. Shuning uchun o‘quvchilar 
ko‘proq mustaqil ta’lim olishlari hamda kompyuter texnologiyalarini o‘rganishlari kerak.

Interaktiv dasturlar va simulyatorlar maktab fizika ta’limida muhim o‘rin tutishi kerak. Ular murakkab fizik 
tushunchalarni sodda va tushunarli qilish, o‘quvchilarning bilim olish jarayoniga faol jalb qilish va ularning izla-
nishchanlik qobiliyatlarini rivojlantirishga xizmat qiladi.

XULOSA VA TAKLIFLAR
1.	 Integratsiyalashgan yondashuvni qo‘llash (an’anaviy va raqamli usullarni uyg’unlashtirish)

2.	 O‘qituvchilarning raqamil kompetensiyasini oshirish

3.	 Mahalliy sharoitga mos dasturlarni ishlab chiqish va moslashtirish

4.	 Maktablarning texnik ta’minotini yaxshilash

5.	 Ilmiy-metodik qo‘llanmalar va dasturiy ta’minotni yaratish

Fizika o‘qituvchilari interaktiv dasturlarni faqat qo‘shimcha vositadan ko‘ra, o‘qitish metodikasining ajralmas 
qismi sifatida qarashlari lozim. Bu esa nafaqat o‘quvchilarning fizika faniga bo‘lgan qiziqishini oshiradi, balki 
ularning ilmiy dunyoqarashini shakllantirishga va kelajakdagi kasbiy yo‘nalishlarini tanlashga yordam beradi. 

PhET interaktiv simulyatorlari zamonaviy o‘qituvchi va o‘quvchining kuchli yordamchisidir. Ular fizika fanini 
o‘qitishda mavzuni qiziqarli, tushunarli va chuqur o‘zlashtiriladigan qiladi. To‘g‘ri yo‘naltirilgan topshiriqlar bilan 
birgalikda foydalanilganda, ular nafaqat nazariy bilimlarni mustahkamlaydi, balki o‘quvchilarda ilmiy fikrlash va 
tajriba o‘tkazish ko‘nikmalarini ham rivojlantirishi kafolatlanadi.

Foydalanilgan adabiyotlar ro‘yxati:
1.	 O‘zbekiston Respublikasi Ta’lim to‘g‘risidagi Qonuni. – Toshkent, 2020.
2.	 Fizika fanidan davlat ta’lim standarti. – Toshkent, 2023.
3.	 Xodjiyev A. Fizika o‘qitish metodikasi : o‘quv qo‘llanma. – Toshkent : O‘qituvchi, 2018.
4.	 Петров Ю. Г. Современные методы обучения физике : учеб. пособие. – Москва : Просвещение, 2020. с.
5.	 PhET Interactive Simulations [Электронный ресурс] / University of Colorado Boulder. https://phet.colorado.edu/
6.	 UNESCO ICT Competency Framework for Teachers. – Paris : UNESCO, 2018.
7.	 Zakirova F. Raqamli ta’lim texnologiyalari : monografiya. – Toshkent : Fan, 2021.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

